
GOUVÈNÈ CUOMO ANONSE PRÈ AK ENTERÈ BA POU REZIDAN AK BIZNIS KI 

VIKTIM NAN ESPLOZYON EAST VILLAGE LA NAN MANHATTAN 
 

U.S. Small Business Administration Ofri Prè pou Ede Nouyòkè Rekipere apre 
Katastwòf 26 Mas la 

 
Gouvènè Andrew M. Cuomo jodi a te anonse U.S. Small Business Administration 
asepte demann li an pou yon Deklarasyon Katastwòf Fizik pou Konte New York ak 
konte vwazen Bronx, Kings, ak Queens apre esplozyon 26 mas la ak dife annapre a 
nan 121 Second Avenue nan East Village nan Manhattan. Esplozyon an tiye de moun 
epi blese plizyè lòt. Kòm konsekans, moun ak biznis ki viktim dife a ka kalifye pou prè ti 
biznis ak enterè ba pou ranplase pwopriyete, byen pèsonèl ak lòt pèt. Gouvènè Cuomo 
te ekri SBA nan dat 22 avril pou te mande yo pou mete prè sa yo disponib.  
 
“Esplozyon East Village la te yon trajedi terib – youn ki wete lavi de jèn gason epi 
deranje lavi anpil lòt Nouyòkè – men jounen jodi a n ap kontinye refè epi rebati pi solid,” 
te deklare Gouvènè Cuomo. “M ap ankouraje tou moun ki viktim nan esplozyon sa pou 
y ale nan Disaster Loan Outreach Center a epi mande tout èd yo bezwen.” 
 
Prè SBA souvan itil lè mèt kay ki kalifye yo, lokatè, biznis ak lòt moun ki bezwen sipò 
finansye apre ijans oswa katastwòf ki gen rapò ak move tan. SBA ak New York City 
Emergency Management te fè yon evalyasyon dega ki te jwenn gen 20 kay ak senk 
biznis ki te sibi gwo dega, anplis 9 kay ak 16 biznis ki sibi ti dega. Nan ka esplozsyon ak 
dife East Village la, gwoup annapre yo ka kalifye pou resevwa èd nan prè SPA pou 
moun annapre yo:  

• Mèt Kay yo: jiska $200,000 pou repare oubyen ranplase pwopriyete yo ki 
andomaje oubyen kraze 
• Mèt Kay ak lokatè yo: jiska $40,000 pou repare oubyen ranplase pwopriyete 
pèsonèl ki andomaje oubyen kraze 
• Pwopriyetè Biznis yo: jiska $2 milyon pou ranplase pwopriyete, envantè, 
machin, ekipman ak lòt pèt fizik 
• Biznis ak òganizasyon ki pap fè pwofi: Prè pou Katastwòf Dega Ekonomik 
jiska $2 milyon pou bay fon woulman ki nesesè jiskaske operasyon nòmal yo 
rekòmanse apre yon katastwòf 

SBA ap ouvri yon Disaster Loan Outreach Center (DLOC) nan Community Board 3 
District Office la ki twouve la nan 59 East 4th Street, New York, NY 10003. Pral gen 
reprezantan SBA kap la pou ede avèk pwosesis aplikasyon an. DLOC ap ouvri soti 
madi, 5 me rive jedi 14 me 2015. Lè jou semèn ap 9:00 a.m. jiska 6:00 p.m., epi lè 
samdi, 9 me ap 9:00 a.m. jiska 1:00 p.m. DLOC ap fèmen dimanch 10 me. DLOC pa 
pran randevou epi li fonksyone sou yon baz moun ki vini nan biwo a sèlman. 
 
Komisyonè New York State Division of Homeland Security and Emergency Services, 
John P. Melville te di konsa, “Esplozyon mwa mas la nan East Village ki te pran lavi de 
Nouyòkè epi te devaste plizyè douzèn moun ki tap viv epi travay nan zòn lan pa sèlman 
te detwi bilding, men tout yon kominote. Li enpòtan pou sivivan yo konnen ki èd ki 
genyen pou yo pandan y ap travay pou refè vi yo, epi m espere yo pral pwofite chans sa 
pou jwenn asistan Gouvènè Cuomo ak SBA rann posib la.”  
 
“Menm lè anyen pa ka defèt dega ki fèt nan esplozyon 26 mas la, lajan sa kap soti nan 
Small Business Administration lan kapa ede,” te deklare Kongresswoman Carolyn B. 
Maloney, ki reprezante 12yèm distri kongrè a, ki gen ladann sit esplozyon East Village 
la. “Moun ak biznis ki viktim nan esplozyon ak dife a pral kalifye kounye pou prè pou ti 
bizni ak enterè ba pou ede ak rekiperasyon an. Mwen travay pandan plizyè lane pou 
devlope pwogram prè Small Business Administration an, epi mwen di bravo Gouvènè 
Cuomo dèske li travay pou byen sèvi ak li.” 
 
To enterè yo ba swa 1,813 pousan pou pwopriyetè kay ak lokatè, 2,625 pousan pou 
òganizasyon ki pap fè pwofi ak 4 pousan pou biznis sou 30 ane. Se SBA ki defini 
montan ak kondisyon prè ki baze sou sitiyasyon finansye chak aplikan. 
 
Endividi ak biznis ka aplike sou entènèt atravè aplikasyon pou Prè Elektwonik (ELA) 
sou sitwèb sekirize SBA a nan https://disasterloan.sba.gov/ela. 
 
Endividi ak biznis yo ka jwenn tou enfòmasyon ak aplikasyon pou prè lè yo rele nan 
Sant Sèvis Kliyantèl SBA a nan 1-800-659-2955 (1-800-877-8339 pou moun soud ak sa 
ki tande di), ouben yo ka voye email nan adrès disastercustomerservice@sba.gov. Ou 
ka telechaje aplikasyon pou prè tou nan www.sba.gov/disaster. Yo dwe retounen 
aplikasyon ki fin ranpli yo nan sant lan ouben la lapòs nan adrès: U.S, Small Business 
Administration, Processing and Disbursement Center, 14925 Kingsport Road, Fort 
Worth, TX 76155. 
 
Delè pou ranpli epi retounen aplikasyon yo pou domaj fizik nan pwopriyete se 29 jen 
2015. Delè pou retounen aplikasyon yo pou domaj ekonomik se 28 janvye 2016.  
 
Enfòmasyon sou DHSES 
Divizyon Sekirite Enteryè ak Sèvis Ijans (DHSES) ak kat biwo li yo -- Anti-teworis, 
Jesyon Ijans, Prevansyon ak Kontwòl Dife, ak Kominikasyon Entèwoperab ak Ijans – 
founi lidèchip, kowòdinasyon ak sipò pou efò prevansyon, pwoteje kont, prepare pou, 
reponn ak, ak rekipere apre zak teworis ak lòt katastwòf natirèl ak sa moun fè, menas, 

dife ak lòt ijans yo. Pou jwenn plis enfòmasyon vizite Facebook page, swiv 
@NYSDHSES sou Twitter, oswa vizite dhses.ny.gov. 

